Ra 6, Reneti me te Mamaetanga — Ramere/Paraire i te

ahiahi

He Karakia mo nga Ramere/Paraire o te "Wi Noaiho”, 0 ia rd
ranei o te wa o Reneti me te Mamaetanga

Ka mea a Thu, “A, ki te whakairihia ake ahau ki runga ake

i te whenua, maku nga tangata katoa e kukume ki ahau.”
Hoani 12.32

E te Atua kai whakaora

Te kai hoko o nga tangata katoa o te Ao
Waiho ma te mamaetanga o tou ripekatanga
E whakaara ake i 0 pononga

Te Wairua mahaki. Amine.

Te Kupu a te Atua

Etahi o eénei Waiata a Rawiri, ko ratou e whakarite ana i te
Maramataka o te tau ranei, a, ka mutu ia waiata, ia waiata, 1
nga rd katoa o te tau, na, ko tenei, Kororia ki ...

Te Rawhitu tuatahi, me nga Ratapu o Reneti me te
Mamaetanga — na Waiata 86

1 Whakatitahatia iho tou taringa, e IThowa, whakahokia
mai he kupu ki ahau; e
he ware hoki ahau, he rawakore.

2 Tiakina toku wairua; he tapu hoki ahau.
Mau, e toku Atua, e whakaora tau pononga e
whakawhirinaki atu nei ki a koe.

3 Tohungia ahau, e te Ariki; ®
e karanga nei hoki ahau ki a koe i te ra roa nei.

4 Whakaharitia te wairua o tau pononga; ®

ka ara atu nei hoki toku wairua, e te Ariki, ki a koe.

He pai hoki koe, e te Ariki, he ngawari; e
e ranea ana hoki tau mahi tohu ki te hunga katoa e
karanga ana ki a koe.

Tahuri mai tou taringa, e Thowa, ki taku inoi; ®
whakarongo ki toku reo unene.

Ka karanga ahau ki a koe i te ra o toku pouri; ®
e whakahoki kupu mai hoki koe ki ahau.

Kahore he rite mou, e te Ariki, i roto i nga atua; ®
kahore hoki he rite mo au mabhi.

Whakaakona ahau ki tau ara, e Thow3a; ka haere ahau i
runga i tou pono; ®

whakatapatahitia toku ngakau ki te wehi i tou ingoa.
Ka whakamoemiti katoa toku ngakau ki a koe, e te
Ariki, e toku Atua; ®

ka whakakororia ano i tou ingoa ake ake.

Ko koe ia, e te Ariki, he Atua atawhai, he tohu
tangata; ®
he pahoi ki te riri, e hua ana te mahi tohu me te pono.

Tahuri mai ki ahau, tohungia hoki ahau; e
homai tou kaha ki tau pononga, whakaorangia te
tama a tau pononga wahine.

Whakakitea mai ki ahau he tohu mo te pai; ®
kia kite ai te hunga e kino ana ki ahau, kia whakama
ai; nou e Thowa i awhina i ahau, i whakamarie i ahau.

Te Rawhitu tuarua, me nga Rahina/Mane o Reneti me te
Mamaetanga — Waiata 32

1

2

Ka hari te tangata kua oti tana hée te muru, ®
tona hara te hipoki.

Ka hari te tangata kahore nei e whakairia e Ihowa he

harakiaia, ®
a, kahore he hianga i tona wairua.

I ahau kihai i kuihi, ngahengahe kau oku iwi e
i taku auétanga i te ra roa.

NG tou ringa i taimaha ki ahau i te ao, i te po; ®
kua whakaputaina kétia toku makukaranga, ano na te
maroketanga o te raumati.

I whakina e ahau toku hara ki a koe, kihai hoki i huna
i toku kino; i mea ahau, “Ka whakina aku mabhi tutta
ki aThowa,” e

a, murua ana e koe te kino o toku hara.

Mo konei ka inoi ki a koe nga tangata tapu katoa i te
wa e kitea ai koe;
he pono ka ngawha nga wai nui, e kore e tata ki a ia.

Ko koe toku piringa; mau ahau e whakaora i te

pouri, ®

mau ahau e karapoti ki nga waiata whakaora.

Ka tohutohungia koe e ahau, ka whakaakona koe ki te

ara e haere ai koe; ®
ma toku kanohi koe e arahi.

Kei rite koutou ki te hoiho, ki te muera ranei, kahore
nei he matauranga; ®

he mea kuku nei 0 raua kauae ki te paraire, ki te moka
hei pupuri mai; ki te kore hoki, e kore e tata ki a koe.

He tini nga mea whakapouri mo te tangata hara; ®
ko te tangata ia e whakawhirinaki ana ki a Thowa, ka
karapotia e te atawhai.

Kia koa ki a lhowa, whakamanamana, e te hunga
tika; o
kia hari, hamama, e te hunga ngakau tika katoa.



Te Rawhitu tuatoru, me nga Rata/Tirei o Reneti me te
Mamaetanga — na Waiata 31

E Thowa, ko koe taku e whakawhirinaki nei; kei
whakama ahau ake ake; ®
whakaorangia ahau, he tika nei hoki koe.

Anga mai tou taringa ki ahau; hohoro te whakaora i
ahau. e

Kia ai koe hei kohatu kaha moku, hei whare tiaki
moku.

Ko koe hoki toku kohatu, toku pa; na, kia mahara ki
tou ingoa, ®
a, arahina ahau, tohutohungia hoki ahau.

Kapohia ahau i roto i te kupenga i huna e ratou
moku;
ko koe hoki toku kaha.

Tenei toku wairua te tukua atu nei e ahau ki tou
ringa; ®

nau ahau i hoko e Thowa, e te Atua o te pono.

E kino ana ahau ki te hunga e whakaaro ana ki nga

mea tekateka noa; ®
e whakawhirinaki ana hoki ahau ki a Thowa.

Ka whakamanamana ahau, ka hari ki tou atawhai;
mou i titiro ki taku tangi; i matau hoki ki toku wairua
inga wa o te hg;

kahore ahau i kopia e koe ki roto ki te ringa o te
hoariri; ®

kua whakatiiria e koe oku waewae ki te wahi nui.

Tohungia ahau, e Thowa, kei te he hoki ahau,
pakoko kau toku mata i te pouri, toku wairua me
toku kopi.

Ka hemo nei hoki toku ora i te tangi, me oku tau i te

aue; e

poto iho toku kaha i toku he, kurupopo ana oku iwi.
He tawainga ahau na oku hoariri katoa; ko te tino
mahi ia tena a 0ku hoa noho tata, he mea wehi ahau
na nga tangata i mohio ki ahau; e

ko te hunga i kite i ahau i waho, rere ana i ahau.

Kua warewaretia ahau me te tapapaku kua ngaro atu
i te ngakau; ®

kua rite ki te oko pakaru.

I rongo hoki ahau i te ngautuara a te tini; i karapotia
ahau e te wehi;

i a ratou e rinanga ana ki te he moku, i mea kia
whakamatea ahau.

Ko ahau ia i whakawhirinaki ki a koe, e Thowa; ®
i mea, “Ko koe toku Atua.”

Kei tou ringa oku taima, whakaorangia ahau i nga
ringa o oku hoariri, e
i te hunga e ttkino ana i ahau.

Te Rawhitu tuawha, me nga Raapa/Wenerei o Reneti me
te Mamaetanga — na Waiata 31

Kia whiti tou mata ki tau pononga, ®
whakaorangia ahau, he mahi tohu hoki tau.

Kei whakama ahau, e lhowa; kua karanga hoki ahau
ki a koe; ®

kia whakama te hunga kino, kia takoto puku i te
réinga.

Whakamutua te korero a nga ngutu teka, ®

he kino nei a ratou korero mo te tangata tika, na to
ratou whakapehapeha hoki, na to ratou whakahiht.

Ano te nui o tau pai kua rongoatia nei e koe mo te



hunga e wehi ana ki a koe; ®
i mahia nei e koe mo te hunga e whakawhirinaki ana
ki a koe i te aroaro o nga tama a te tangata!

20 Ka huna ratou e koe ki te wahi ngaro i tou aroaro i
nga rauhanga a te tangata; ®
ka huna ratou e koe ki roto ki te téneti, kei taea e te
ngangau a nga arero.

21 Kia whakapaingia a Thowa, e
mona i mea kia miharotia tana mahi tohu ki ahau i te

pa kaha.

22 Tkihoki ahau i toku potatutatunga, “Kua motuhia
mai ahau i mua i ou kanohi.” e
Ahakoa ra i rongo koe ki toku reo inoi i taku
karangatanga ki a koe.

23 Arohaina a Thow3, e tana hunga tapu katoa; e tiakina
ana e IThowa te hunga pono,
a, he nui tana utu ki te kaimahi whakapehapeha.

24 Kia maia, kia kaha 6 koutou ngakau, e
e te hunga katoa e ttmanako ana ki a lhowa.

Te Rawhitu tuarima, me nga Rapare/Taite o Reneti me te
Mamaetanga — Waiata 27

1 Ko Ihowa toku marama, toku whakaoranga; e
kia wehi ahau i a wai? Ko Thowa te kaha o toku ora;
ko wai e mataku ai ahau?

2 I te whakatatanga mai o te hunga kino, o oku hoariri,
o oku hoa whainga,
ki te kai i oku kikokiko, tatuki ana ratou, hinga ana.
3 Ahakoa whakapae noa te ope i ahau e kore toku
ngakau e wehi; ®
ahakoa ara noa te pakanga ki ahau, ka au tonu ia

ahau.

Kotahi taku mea i moi ai i a Thowa, ko taku tena e
rapu ai: ®

kia noho i te whare o Thowa i nga ra katoa e ora ai
ahau, kia kite ai i te ataahua o Thowa3, kia ui ai i roto i
tona temepara.

Ka huna hoki ahau e ia ki tona ténetii te ra o te he, ®
ka huna ki te wahi ngaro i tona tapenakara, ka
hapainga ahau ki runga ki te kohatu.

Na aianei, ka teitei toku mahunga ki runga ake i oku
hoariri, e karapoti nei i ahau; ®

a, ka patua e ahau i roto i tona tapenakara he
whakahere hari; ka waiata ahau, ae ka himene ki a
Thowa.

Whakarongo mai ki toku reo, e lhow3, ua karanga
ahau,

tohungia ahau, whakahokia mai hoki he kupu ki
ahau.

I a koe i mea, “Rapua e koutou toku mata.” e
Ka mea toku ngakau ki a koe, “Ka rapu ahau i tou
mata, e lhowa.”

Kaua tou mata e huna ki ahau. Kaua tau pononga e
peia atu ua riri koe; ®

ko koe toku kaiawhina, kei mahue ahau i a koe, kei
whakarerea e koe, e te Atua o toku whakaoranga.

Ki te whakarerea ahau e toku papa, ®
e toku whaea, ko Thowa hei tukunga atu moku.

E Thowa, whakaakona ahau ki tau ara; ®
arahina ahau i te ara tika, he hoariri hoki oku.

Kaua ahau e tukua ki te hiahia o oku hoariri;
kua whakatika mai hoki ki ahau he kaiwhakapae
teka, me te hunga manawa nanakia.



13 Kua ngohe ahau, me i kaua ahau i whakapono, ®

tera ahau e kite i te pai o te Atua i te whenua o te ora.

14 Taria a Ihowa; kia maia, &, kia kaha tou ngakau; e

ina, taria a Thowa.

Te Rawhitu tuaono, me nga Ramere/Paraire o Reneti me
te Mamaetanga — na Waiata 69

1

Whakaorangia ahau e te Atua, ®
ka tae mai hoki nga wai ki roto ki toku wairua.

Ka tapoko ahau ki te oru hohonu, ki te wahi kahore
nei he tanga; ®

kua tae ahau ki nga wai hohonu, ngaro iho ahau i nga
waipuke.

Kua ruwha ahau i taku tangi; kua maroke toku
korokoro. ®

Pakoko kau oku kanohi i ahau e tatari nei ki toku
Atua.

Tini ke i nga makawe o toku matenga te hunga e kino
noa ana ki ahau;

he kaha rawa te hunga e mauahara noa ana ki ahau, e
mea nei kia whakamatea ahau. Utua ana e ahau i reira
nga mea kihai i tangohia e ahau.

E te Atua, e matau ana koe ki toku kaware; e
kahore hoki oku he e ngaro i a koe.

E te Ariki, e Ihowa o nga mano kaua te hunga e tatari
ana ki a koe e whakama i ahau;

e te Atua o Tharaira, kei numinumi kau i ahau te
hunga e rapu ana i a koe.

Mou hoki ahau i waiho ai hei tawainga; ®
ngaro iho toku mata i te whakama.

He tangata ke ahau ki oku hoa ake; ®

hei tautangata ki nga tama a toku whaea.

Ka pau hoki ahau i te aroha ki tou whare; ®
kua tau and ki ahau nga tawai a te hunga e tawai ana
ki a koe.

I ahau i tangi, i whakatiki hei whiu i toku wairua, ®
ka waiho tena hei tawainga moku.

I kakahu hoki ahau i te kakahu taratara moku,
a, i waiho hei whakatauki ma ratou.

Kei te korero kino moku te hunga e noho ana i te
ktiwaha;
waiatatia ana ahau e te hunga haurangi waina.

Ko ahau ia, ki a koe taku 1tnhoi, e Thow3a, i te wa e
manakohia ai; ®

whakahokia mai he kupu ki ahau, e te Atua, i runga i
te nui o tou aroha, o te pono o tau whakaoranga.

Whakaorangia ahau i roto i te oru, kei toremi; ®
kia ora ahau i te hunga e kino ana ki ahau, i nga wai
hohonu ano hoki.

Kei ngaro ahau i te waipuke, kei horomia e te rire; ®
kei kopia ano te waha o te poka ki runga ki ahau.

E Thowa whakahokia mai he kupu ki ahau; he pai
hoki tou atawhai;
tahuri mai ki ahau, kia rite ki te nui o au arohatanga.

A, kaua e huna tou mata ki tau pononga; e pouri ana
hoki ahau;
hohoro te whakahoki kupu mai ki ahau.

Whakatata mai ki toku wairua, hokona;
whakaorangia ahau, e mahi nei oku hoariri.

E matau ana koe ki toku tawainga, ki toku whakama,
ki toku numinumi;
kei tou aroaro oku hoariri katoa.

Mari noa toku ngakau i te tawai; &, ki tonu ahau i te
pouri; ®

i titiro ahau ki tetahi hei aroha mai, a, kore ake; ki
etahi hei whakamarie, 3, kihai i kitea.

[ homai he au hei kai maku;

i toku matewaitanga and i whakainumia ahau ki te
winika.

Ko ahau ia, he rawakore, he pouri; e

kia whakateiteitia ake ahau, e te Atua, e tau
whakaoranga.

Ka whakamoemiti taku waiata ki te ingoa o te Atua, ®
ka whakanui ano taku whakawhetai i a ia.

Pai rawa ténei ki a Ihowa i te paru i te kau, ®
i te mea whai haona, whai maikuku.

Kua kite te hunga mahaki, kua hari; ®
ka ora ano 6 koutou ngakau, e te hunga e rapu nei i te
Atua.

No te mea, ka rongo a lhowa ki nga rawakore, ®
e kore ano e whakahawea ki ana herehere.

Kia whakamoemiti te rangi me te whenua ki a ia, ®
nga moana, me nga mea katoa e tere ana i roto.

No te mea, téra e whakaorangia e te Atua a Hiona, ka
hanga ano e ia nga pa o Hara; ®

a, ka noho ratou ki reira, ka riro hoki a reira i a ratou;
a, ka nohoia a reira e nga uri o ana pononga; ®

hei kainga tupu ano a reira mo te hunga e aroha ana
ki tona ingoa.

Te Rawhitu tuawhitu, me nga Rahoroi/Hatarei o Reneti
me te Mamaetanga — Waiata 90

1

E te Ariki, ko koe to matou nohoanga

i nga whakatupuranga katoa.

Kahore ano i whanau noa nga maunga, kahore i
hanga e koe te whenua me te ao, ®
ko koe te Atua no tua whakarere a ake tonu atu.

E whakahokia ana e koe te tangata kia mongamonga
noa, ®
a, e mea ana, “E hoki, e nga tama a te tangata.”

Ki tau titiro hoki, he rite nga tau kotahi mano ki te ra
onanahi, ®
kua pahure atu nei, ki te mataaratanga hoki i te po.

Me te mea na te waipuke tau kahakina i a ratou, he
moe ratou; ®
i te ata ano he tarutaru e tupu ana;

i te ata e tupu ana, e pihi ana; ®
i te ahiahi kua kotia, kua maroke.

Kua hemo nei hoki matou i tou riri; ®
ka ohorere hoki i tou aritatanga.

Kua maka e koe 0 matou kino ki tou aroaro, ®
0 matou mea huna ki te marama o tou mata.

Ka pau 6 matou ra katoa, me te riri ano koe; ®
hemo ake 0 matou tau ano he korero e korerotia ana.

Ko nga ra o 0 matou tau e whitu tekau tau; &, ki te
whai kaha, ka waru tekau tau; heoi, he mahi mauiui,
he pouri to ratou kaha; e

ka hohoro hoki te hatepea atu, &, ka rere atu matou.

Ko wai te matau ana ki te kaha o tou riri? e
Rite pa ki te wehi ki a koe tou riri.

Akona matou ki te tatau i © matou ra, ®

kia anga ai te ngakau ki te whakaaro.

Hoki mai, e Ihowa, kia pehea ake te roa?
A, kia puta ke he whakaaro mou ki au pononga.

Kia na matou i te ata i tau mahi tohu;
kia hari ai matou, kia koa ai, i 0 matou ra katoa.

Whakaharitia matou, kia rite ki nga ra i whakawhiua
ai matou e koe, ®

ki nga tau i kite ai matou i te kino.

Kia puta mai tau mahi ki au pononga, ®

me tou kororia ki a ratou tamariki.

A, hei runga i a matou te ataahua o Thow3, o t6 matou
Atua; ®

whakaptimautia ano ki a matou te mahi a 0 matou
ringa, ae ra, te mahi a © matou ringa, whakaptmautia
e koe.

Waiata Whakamoemiti na te Kawenata Tawhito

ko tenei

Waiata Whakamoemiti tuatahi

1

Ko wai i whakapono ki ta matou korero; ®
i whakaaturia ranei ki a wai te ringaringa o Ihowa?

Ka tupu ake hoki ia ki tona aroaro and he rakau wana,
me te pakiaka hoki i te oneone maroke. Kahore ona
ahuareka, kahore hoki he pai; ®

a, ka titiro tatou ki a ia, té ai he ataahua e minamina ai
tatou ki a ia.

I whakahengia, i whakakahoretia ia e te tangata; he
tangata pouri, kua mohio hoki ki te tangi; e

a, i ahua huna nga kanohi ki a ia; i whakakahoretia,
kihai hoki tatou i whakaaro ki a ia.

He pono, nana 6 tatou mate i pikau, nana hoki i waha
O tatou pouri; ®

ko tatou ia i mea, i tukitukia, i patua ia e te Atua, i



whakawhiua.

5 Kahore, i werohia ia mo o tatou he, i kurua mo o tatou

kino; e

nona te whiunga i mau ai to tatou rongo, kei ona
karawarawa hoki he rongoa mo tatou.

Ihaia 53.1-5

Kororia ki . ..

ko tenei ranei
Waiata Whakamoemiti tuarua

1 Rapua a Thows, kei kitea ana ia; ®
karangatia atu, kei tata ana mai ia;

2 kia whakarere te tangata kino i tona ara, te tangata
mahi he i ona whakaaro; kia hoki ki a Thowa3,
a, ka aroha ia ki a ia; ki to tatou Atua hoki
he nui rawa hoki tana mahi tohu.

3 “FEhara hoki oku whakaaro i 0 koutou whakaaro, ®
0 koutou huarahi i oku huarahi,” e ai ta Thowa.

4 “Ta te mea e ikeike ake ana te rangi i te whenua,
waihoki ko oku huarahi e ikeike ake ana i 0 koutou
huarahi,
ko oku whakaaro i 0 koutou whakaaro.

5 Ka rite hoki ki te ua raua ko te hukarere e rere iho ana

i te rangi, &, e kore e hoki ki reira; engari e
whakamakiki ana i te whenua,

e mea ana kia whai hua, kia pihi ake, kia homai ano
he purapura ma te kaiwhakato,
he taro ma te tangata e kai ana;

6 ka péna and taku kupu e puta ana i toku mangai; ®

e kore e hoki kau, mai ki ahau; engari ka meatia taku i

pai ai, ka taea hoki taku i unga atu ai.”



Thaia 55.6-11
Kororia ki ...

Nga Panui Karaipiture

ko tétahi o enei panui, ko tetahi no te Maramataka o te tau ranei

Te Rawhitu tuatahi, me nga Ratapu o Reneti me te
Mamaetanga

A, no ka tae ki te ono o nga haora, ka pouri a runga o te
whenua katoa, taea noatia te iwa o nga haora. A, i te iwa o
nga haora ka karanga a Thu, he nui te reo, ka mea, “Eroi,
Eroi, rama hapakatani?” Ko te tikanga ténei ina
whakamaoritia, “E toku Atua, e toku Atua, he aha koe i
whakarere ai i ahau?” N3, he nui te reo i puaki i a Thuy, 3,
hemo ake. A, n6 te kitenga o te keneturio, e ti hangai atu
ana ki a ia, i péra te ahua o tana tukunga i tona wairua, ka
mea ia, “He pono ko te Tama a te Atua ténei tangata.”
Maka 15.33-34, 37, 39

Te Rawhitu tuarua, me nga Rahina/Mane o Reneti me te
Mamaetanga

“He kahore noa iho tenei ki a koutou, e koutou e haere nei
i te ara? Whakaaro mai, titiro mai, e rite ana ranei tetahi
mamae ki toku mamae, e mahia nei moku, ki ta Thowa nei
whiu moku i te ra i mura ai tona riri? Na énei mea ahau i
tangi ai; ko toku kanohi, tarere ana te wai o toku kanohi.
NO te mea kei tawhiti atu i ahau te kaiwhakamarie hei
whakahauora ake i toku wairua. Ko aku tamariki kei te
noho kau noa iho, no te mea kua kaha te hoariri.”

Nga Tangi a Heremaia 1.12, 16



Te Rawhitu tuatoru, me nga Rata/Tirei o Reneti me te
Mamaetanga

Ka mea a Thu, “Haere mai ki ahau, e koutou katoa e
mauiui ana, e taimaha ana, a, maku koutou e
whakaokioki. Tangohia taku ioka ki runga ki a koutou, kia
whakaakona koutou e ahau; he ngakau mahaki hoki toku,
he ngakau papaku; a, e whiwhi koutou ki te okiokinga mo
0 koutou wairua. He ngawari hoki taku ioka, he mama
taku pikaunga.”

Matiu 11.28-30

Te Rawhitu tuawha, me nga Raapa/Wenerei o Reneti me
te Mamaetanga

E akiakina ana hoki matou e te aroha o te Karaiti; i a
matou e whakaaro ana i ténei, kotahi i mate mo te katoa,
no reira, he hunga mate te katoa. I mate hoki ia mo te
katoa, kia kaua ai te hunga e ora ana e ora mo ratou ano a
muri ake nei, engari mo ténei i mate nei mo ratou, a, i ara
ake ano.

2 Koroniti 5.14-15

Te Rawhitu tuarima, me nga Rapare/Taite o Reneti me te
Mamaetanga

“NO0 te hokinga ake ia o ona whakaaro, ka mea ia, ‘Ano te
tini o nga kaimahi a toku papa, he nui noa atu a ratou
taro, ko ahau ia ka ngaro i te kaikore! Ka whakatika ahau,
ka haere ki toku matua, ka mea ki a ia, E pa, kua hara
ahau ki te rangi, ki tou aroaro and. A, heoi ano tikanga kia
kia ahau he tama nau; meinga ahau kia rite ki tetahi o au
kaimahi.” N3, ka whakatika ia, a, haere ana ki tona matua.
N3, i a ia ano i tawhiti, ka kite tona matua i a ia, ka aroha,



ka oma, hinga iho ki tona kaki, kihi ana i a ia.”
Ruka 15.17-20

Te Rawhitu tuaono, me nga Ramere/Paraire o Reneti me
te Mamaetanga

I whakaheéngia, i whakakahoretia ia e te tangata; he
tangata pouri, kua mohio hoki ki te tangi; &, i ahua huna
nga kanohi ki a ia; i whakakahoretia, kthai hoki tatou i
whakaaro ki a ia. He pono, nana o tatou mate i pikau,
nana hoki i waha 0 tatou pouri; ko tatou ia i mea, i
tukitukia, i patua ia e te Atua, i whakawhiua. Kahore, i
werohia ia mo 0 tatou he, i kurua mo 0 tatou kino; nona te
whiunga i mau ai to tatou rongo, kei ona karawarawa
hoki he rongoa mo tatou.

Ihaia 53.3-5

Te Rawhitu tuawhitu, me nga Rahoroi/Hatarei o Reneti
me te Mamaetanga

Ka mea a Thu, “Ko ahau te hépara pai, he hépara pai, ka
tuku i a ia and kia mate mo nga hipi. Tena ko te tangata e
utua ana, ehara nei i te hépara, ehara nei i a ia nga hipi, i
tona kitenga i te wuruhi e haere mai ana, whakarerea ake
e ia nga hipi, oma ana; na, ka hopukia ratou e te wuruhi,
a, whakamararatia ana nga hipi. Ka oma te tangata e utua
ana, nO te mea e utua ana ia, kahore hoki ona whakaaro ki
nga hipi. Ko ahau te hepara pai, e matau ana hoki ki aku,
a, e matau ana aku ki ahau. Péra tonu me to0 te Matua
matau ki ahau, me toku matau hoki ki te Matua. E tuku
ana hoki ahau i ahau ki te mate mo nga hipi.”

Hoani 10.11-15



Te Waiata a te Puhi Tapu, a Meri

Ka whakanui toku wairua i te Ariki: e

e hari ana toku wairua ki te Atua, ki toku Kaiwhakaora;
Mona i titiro ki te iti o tana pononga: ®

ta te mea hoki katahi ahau ka kiia e nga
whakatupuranga katoa

e haere ake nei, he wahine hari.

He nui hoki nga mahi a te Mea Kaha ki ahau: o
he tapu hoki tona ingoa.

He mabhi tohu tana ki te hunga e wehi ana ki a ia: ®
ki tenei whakatupuranga, ki tenei whakatupuranga.

Kua whakaputaina he kaha e ia, ara e tona ringa: ®
nana te hunga whakakake i marara ai, i te whakaaro
o 0 ratou ngakau.

Kua whakataka e ia nga piriniha i 0 ratou torona: e
a, whakateiteitia ake ana te hunga iti.

Kua whakakia e ia te hunga mate hiakai ki nga mea pai: ®
kua tonoa kautia atu ana te hunga taonga.

Kua tautokona e ia a Tharaira, tana pononga: ®
he whakamahara hoki ki tana mahi tohu.

Ki a Aperahama ratou ko tana whanau ake tonu atu: e
péra hoki me tana i korero ai ki 0 tatou matua.

Ruka 1.46-55

Kia whakakororiatia te Matua, te Tama; °

me te Wairua Tapu;

ko te ritenga ia i te timatanga, a ténei and inadianei; °

a ka mau tonu iho, a ake ake. Amine.

ko tenei ranei

Kororia ki te Matua, ki te Tama,

ki te Wairua Tapu; *



mai i te timatanga, ki tenei wa,
a, haere ake nei. Amine.

Nga Inoi

Nga o1 takawaenga me nga whakawhetai

E te Ariki, kia aroha mai.
E te Karaiti, kia aroha mai.

E te Ariki, kia aroha mai.

Te Inoi mo te ra, te inoi mo te Ramere/Paraire, te inoi mo Reneti
me te Mamaetanga ranei

Te Inoi mo Ramere/Paraire

E te Atua o te koraha, i a matou e aru ana i a Thu ki te wahi
kaore nei matou e mohio,

kia mohio matou ki te kaiwhakawai i tona haerenga mai;
tukua kia kai matou i tau taro,

kia mahi matou i to ao, a kia koropiko ki a koe anake.
Amine.

Te Inoi mo Reneti

E te Atua kaha rawa,

i noho kore kai tau tama a Thu Karaiti i te koraha mo nga
ra e wha tekau;

homai koa te aroha noa ki te whakarongo ki tou Wairua
kia hangai a matou mahi katoa ki a koe;

a pena i a koe e mohio mai na ki 6 matou ngoikoretanga
kia mohio hoki matou ki tou kaha whakaora;

ko Thu Karaiti t6 matou Kaihoko.

Amine.



Te Inoi mo te Mamaetanga

E te Atua ngakau aroha, mutunga kore,
titiro atawhai mai ki ténei tau whanau
nana nei i pai ai to matou Ariki a Thu Karaiti
kia tukua ia ki nga ringaringa o ona hoariri
kia whakamatea ai hoki i runga i te ripeka;
meinga matou kia hari

mo nga hua o tona mamae;

ko ia e ora ana e kingi tahi ana

me koe me te Wairua Tapu,

kotahi ano Atua, aianei, a ake tonu atu.
Amine.

Te Inoi a te Ariki
E te Ariki, maharatia mai matou i tou rangatiratanga;
akona hoki matou ki te mnoi.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki t0 te rangi.
Homai ki a matou aianei
he taro ma matou mo ténei ra.
Murua 6 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino;
Nou hoki te rangatiratanga, te kaha,
me te kororia,
Ake ake ake. Amine.



Kia tau ki a tatou katoa

te atawhai o to tatou Ariki, o Ihu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.



